
კანონპროექტისათვის „საქართველოს ადმინისტრაციულ სამართალდარღვევათა კოდექსში ცვლილებების შეტანის შესახებ“ (07-3/424, 26.03.15).
კანონპროექტის მიზანია ხმაურის დასაშვები ნორმატივების შესაბამისად, დადგინდეს სამართლებრივი პასუხისმგებლობა ამ ნორმატივების დარღვევისთვის, რითაც მოხდება სახანონმდებლო ხარვეზის აღმოფხვრა.
საინფორმაციო ფურცელი

ხმაურის პრობლემა საზღვარგარეთის ქვეყნებში

ხმაურით დაბინძურება ერთ-ერთი დიდი პრობლემაა განვითარებულ ქვეყნებში.  დიდი ქალაქების მაცხოვრებელთა 60%-მდე ყოველდღიურად განიცდის ხმაურით გამოწვეულ დისკომფორტს, რაც დიდი ზიანს აყენებს ადამიანის ჯანმრთელობას.  ხმაურით დაბინძურებას ბევრი დაავადების გამოწვევა შეუძლია. მსოფლიო ჯანდაცვის ორგანიზაცია, მოსახლეობის დაცვის მიზნით რამდენიმე ზომას გვთავაზობს. მათ შორისაა: ღამის 11 საათიდან დილის 7 საათამდე სარემონტო და სამშენებლო სამუშაოების აკრძალვა; ტელევიზორების, მუსიკალური ცენტრების, რადიომიმღებების და სხვა ბგერისწარმომქმნელი და ხმის გამაძლიერებელი მოწყობილობის ძალიან ხმამაღალზე გამოყენების აკრძალვა (ეს ეხება როგორც საცხოვრებელ შენობებში გამოყენებას, ასევე საცხოვრებელ შენობებთან ახლო მყოფ ავტომობილებში და ღია საზოგადოებრივ ადგილებში გამოყენებას).

მსოფლიოს ჯანდაცვის საერთაშორისო ორგანიზაციის ევროპის რეგიონალურმა ბიურომ, 2009 წელს მიიღო „ღამის ხმაურის პრობლემებთან დაკავშრებული წესები“, სადაც საუბარია ხმაურის ადამიანის ორგანიზმზე მავნე ზემოქმედების შესახებ, განსაკუთრებით ღამის საათებში. დადგენილი სტანდარტების მიხედვით, ღამის საათებში ხმაურის დონედ განსაზღვრულია 40 დეციბელი. ქალაქის აქტიურ ადგილებსა და ქუჩებში, ხმაურის დონედ, განსაზღვრულია 55 დეციბელი. სამწუხაროდ მსოფლიო ჯანდაცვის ორგანიზაცია აღიარებს, რომ ევროპის მოსახლეობის ყოველი მეხუთე მოსახლე 55 დეციბელზე მეტი ხმაურის ზონაში იმყოფება. თუ ადამიანი დიდი ხნის განმავლობაში იქნება ასეთ ხმაურიან გარემოში, არ არის გამორიცხული, რომ მას აუწიოს არტერიულმა წნევამ და პრობლემა შეექმნას გულის ნორმალურ მუშაობას. ასევე, პრობლემები შეექმნება სმენასთან და ძილთან დაკავშირებით. დროთა განმავლობაში, მუდმივ ხმაურში ყოფა-ცხოვრებამ ადამიანის ფსიქიკაზე შეიძლება გავლენა იქონიოს და წარმოქმნას სერიოზული პრობლემები მასთან დაკავშირებით. 

ხმაურის დონის ზემოქმედება ადამიანის ჯამრთელობაზე:

	ხმაურის საშუალო დონე მთელი წლის განმავლობაში
	ადამიანის ჯანმრთელობის ცვლილება

	30 დეციბელამდე
	მიუხედავად ხმაურის მიმართ ინდივიდუალური დამოკიდებულებისა, ამ დონის ხმაური ღამის საათებში ადამიანის ჯანმრთელობაზე მავნე გავლენას არ ახდენს. 

	30 – 40 დეციბელი
	ამ დიაპაზონში ხმაური გავლენას ახდენს ადამიანის ძილზე. აღვიძებს ადამიანს, არღვევს ჯანსაღ ძილს. ამ დროს ყველაზე მოწყვლადი ჯგუფია ბავშვები, მოხუცები და ქრონიკული დაავადებების მქონე პირები. თუმცა, ყველაზე ცუდ შემთხვევებშიც კი ნეგატიური ზემოქმედება მინიმალურია. 

	40 – 55 დეციბელი 
	ამ დონის ხმაური ადამიანების ჯანმრთელობაზე უარყოფითად მოქმედებს. ბევრი ადამიანი ცდილობს არესებულ ხმაურის დონესთან ადაპტირება მოახდინოს თავისი ცხოვრების სტილით. ასეთ დროს ისევ ყველაზე მოწყვლადი ჯგუფები ზარალდებიან. 

	55 დეციბელზე მეტი
	სიტუაცია მოსახლეობის ჯანმრთლეობისთვის ძალიან სახიფათოა. ჯანმრთელობაზე მოქმედი უარყოფითი ცვლილებები ხშირია, მოსახლეობის უმეტესობას აღენიშნება ძილის დარღვევები და გაღიზიანება. ასვე არის გულ-სისხლძარღვთა დაავადებების გაჩენის რისკი. 


ხმაურის პრომლემატიკასთან დაკავშირებით, ევროკავშირმა 2002 წელს მიიღო დირექტივა (DIRECTIVE 2002/49/EC) „გარემოში ხმაურის შეფასებისა და მენეჯმენტის შესახებ“. დირექტივის თანახმად,  დადგენილია ხმაურით დაბინძურების დონეები და პრობლემის გადასაჭრელად წევრ-სახელმწიფოების მიერ აუცილებელი ქმედებები. მათ შორის, წევრმა-ქვეყნებმა უნდა დანიშნონ კომპეტენტური ორგანოები, რომლებიც პასუხისმგებლები იქნებიან აღნიშნული დირექტივის აღსრულებაზე, ასევე ხმაურის რუკების შედგენასა და მოქმედების გეგმების განხორციელებაზე დასახლებულ ადგილებში, მსხვილ გზებზე, ძირითად სარკინიგზო ხაზებზე და მსხვილ აეროპორტებში.

ხმაურის დონის შეზღუდვის მიზნით განვითარებულ ქვეყნებში მოქმედებს შესაბამისი კანონები და ჯარიმები ხმაურის დასაშვები დონის გადაჭარბებისთვის.  მონტენეგროში, კოსოვოში, ხორვატიაში, დიდ ბრიტანეთში მოქმედებს  კანონი „ხმაურისგან დაცვის შესახებ“ და კანონშივეა გაწერილი ჯარიმები წესების დარღვევისათვის. მონტენეგროში ჯარიმაა 3400 - 4000 ევრო, კოსოვოში - 500 - 1000 ევრომდე, ხორვატიაში - 1300-დან 2000 ევრომდე, დიდ ბრიტანეთში 5 000 – 20 000  გირვანქა სტერლინგი.
ლატვიაში მოქმედებს კანონი „გარემოს დაბინძურების შესახებ“ და ჯარიმები წესების დარღვევის გამო მოცემულია „ადმინისტრაციულ სამართალდარღვევათა კოდექსში“. კოდექსის თანახმად, ფიზიკური პირებისთვის ხმაურის წესების დარღვევისათვის ჯარიმაა  30-355 ევრო, ხოლო იურიდიული პირებისთვის 70-700 ევრო. 
ამერიკის შეერთებულ შტატებში ფედერალურ დონეზე მოქმედებს კანონი ხმაურის კონტროლის შესახებ. გარდა ფედერალური კანონისა, შტატების და ქალაქების დონეზეც არსებობს ხმაურის რეგულაციებთან დაკავშირებული კანონმდებლობა. ნიუიორკში მოქმედებს ხმაურის შესახებ კანონი (Noise Code), რომლის თანახმადაც გადაჭარბებული ხმაურისთვის პირი ჯარიმდება 250 დოლარით პირველ ჯერზე, გამეორებით შემთხვევაში - 500 დოლარით, მესამე ჯერზე - 750, ხოლო მეოთხე ჯერზე - 1000 დოლარით. 

რუსეთში მოქმედებს ფედერალური კანონი „მოსახლეობის სანიტარულ-ეპიდემოლოგიური კეთილდღეობის შესახებ“. გარდა ფედერალური კანონისა, დიდ ქალაქებში მოქმედებს ადგილობრივი კანონები ხმაურთან დაკავშირებით. მაგალითად, სანკტ-პეტერბურგში მოქმედებს კანონი „სიჩუმის შესახებ“, რომლის თანახმადაც ხმაურის წესების დარღვევის შემთხვევაში ჯარიმა არის ფიზიკური პირებისთვის მინიმალური ხელფასის ორმაგი ოდენობა - 340 ევრო, თანამდებობის პირებისთვის - მინიმალური ხელფასის ოცმაგი ოდენობა - 3400 ევრო, ხოლო ორგანიზაციებისთვის  მინიმალური ხელფასის 50 ოდენობა - 8500 ევრო. 

დანართის სახით ქვემოთ მოყვანილია ხმაურის გრადაცია დეციბელებში  

მოამზადა ეკატერინე აბაშიშვილმა

27.04.2015
გამოყენებული წყაროები:

1. ევროკავშირის დირექტივა -DIRECTIVE 2002/49/EC                                                          http://eur-lex.europa.eu/legal-content/EN/TXT/PDF/?uri=CELEX:32002L0049&from=EN  

2. ჯანდაცვის საერთაშორისო ორგანიზაციის „ღამის ხმაურის პრობლემებთან დაკავშრებული სახელმძღვანელო“                   http://www.euro.who.int/__data/assets/pdf_file/0019/246322/E92845r.pdf 

3. მონტენეგროს კანონი „ხმაურისგან დაცვის შესახებ“        
www.gov.me/files/1159365231.doc                                                                                                                                    
4. კოსოვოს კანონი „ხმაურისგან დაცვის შესახებ“                                                   http://www.assembly-kosova.org/common/docs/ligjet/2007_02-L102_en.pdf  
5. ლატვიის კანონი „გარემოს დაბინძურების შესახებ“                        http://www.vvc.gov.lv/advantagecms/LV/aktualitates/index.html
6. ხორვატიის კანონი „ხმაურისგან დაცვის შესახებ“                http://www.mvep.hr/zakoni/pdf/613.pdf  
7. დიდი ბრიტანეთის კანონი „ხმაურის შესახებ“ http://www.legislation.gov.uk/ukpga/1996/37/contents
8. აშშ, ნიუ-იორკის „ხმაურის შესახებ კანონი“ http://www.nyc.gov/html/dep/html/noise/index.shtml 

9. რუსეთი, სანკტ-პეტერბურგის კანონი „სიჩუმის შესახებ“   http://www.zakon.gov.spb.ru/napr_deyat/sys_pravonarusheniy/zakon_tish
10.  ხმაურის სკალა                                                                                https://en.wikipedia.org/wiki/Sound_pressure 

